
簡陳元溥

作者：馬中錫　明

本作品收錄於《東田文集》

版本信息

頃罹患難，舊游無相顧者，繼為編氓，亦無一人通一言一字者，獨元溥夸險一致，終始

不渝。茲又辱來使，謂生當復舉用，自非至交，誰能如此。第廢置以來，心旣傷沮，事

多健忘，再涉仕途，必取譏笑，直道之黜，詎敢儗柳，士之三攘，臂之漸茲，已蹈馮婦

之再，卽日就道，固當效子儀之精誠，被甲伏鞍，不能似伏波之瞿鑠。况危亡幸免，家

業凋零，母年益老，子學未成，勉於力田，治家以圖養親訓子，百凡之責，俱在賤躬，

若再一出，則都廢矣。他日鐘鳴漏盡，無所於歸，豈不可恥之甚耶！然則銓曹之薦，豈

敢承當，借雖得旨，亦須固辭，劉銀臺素重久要，屢辱見愛，將何以報已？別有詩相奉，

會間仍乞致意使回，草此奉復不具。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

